
MO021: Auslegung des Vaterunser

selp diu gotes wisheit .

diu durch uns nam [die] mennischheit .
diu lérte uns minne . und vorhten
mit bilede joch mit worten

er ist hérre unde got .

viirhten schulen wir sin gebot

er ist vater . wir die kint .

wie siieze dise namen sint .

wir schulen in viirhten unde minnen .
mit . sunelichen dingen .

mit den zwein wir genesen .

s6 wir singen unde lesen .

ein gebet er uns selbe brahte

des da vore nieman gedéhte .

iz ist pater noster genamet .

iz begrifet allez daz ensament .
mit kurzlichen worten

des mennische ie bedorfte

ze disses libes vriste .

joch ze der éwigen geniste .

dé sint inne siben gebet .

sibene sint ouch . der gebe

des heiligen geistes .

des unseren éwartes meisters .
diu vorhte des oberesten gotes
dazz ist diu gebe ze allervordereste .
diu giiete mit der verwizzenheite .
diu kan sich wole breiten .

mit der sterke der rat .

urmare ist der siu ensament hat .
mit der vernumfte der wistuom .
ane die wir rehtes niene tuon .
mit disen siben virtutibus .

50 schulen wir siulen unser hiis
diz sint dei siben kerzenstal

die uns liuhtent den gotes sal .

sO wir lesen an der . €.

die got sante den juden . ér.

die dwanc . des wizes vorhte

als ire ibele des bedorfte

als6 der magezoge tuot

des kindes getel6sez muot .

swa sie missegiengen .

den schaden sie sé viengen .

ire hérre was so vorhtelich .

ire vorhte was do sorgelich .

diu genide temperet ni daz reht .

ze sune ist worden [der] kneht .

vater ist der ér hérre was .

s6 begagenet ime misericordia et veritas .
n{l wir einen vater haben .

n( schulen wir denken ane den namen
wellen wir heizen siniu kint .

wir muozen bileden siniu dinc .

mit sunelich minnen .

des vateres erbe gewinnen .

unseren bruoder der sin kint ist .
minnen sam uns tete Krist .

der durch siner bruoder not

leit den schantlichen tot .

verliesen wir die minne .

wie geturren wir pater noster singen .
pater noster qui . [es] [in] [caelis]
sanctificetur [nomen] [tuum]

s6 quit diu bete allerérest .

“vater d( der in den himelen bist .
geheiliget werde der name din .

da wir getoufet inne sin .

vone Christo christiani

daz wir der stinde gestén sam ane

sO wir ze dem érsten . wiren

d6 uns dir kint gebaren .

diu genade und der din geist .

des versehen wir [uns] danne . allermeiste .
sO wir erstén . von der erde .

unde an der stunt . widerboren . [werden]
in regione .

beati pacifici ..

spiritus . timoris . domini .

dies . iudicii .

si offers munus . tuum .

Davit .

szlic sint die vridesamen

die érent wole des vateres namen .
die wellent hier sunliche leben

daz muoz diu gotes . vorhte geben .

die sorgent . zuo dem suontage .
si siienent sich hier unze si magen .
si ne opfernt deme vater nieht .
unz sie dem bruodere schulen ieht .
die vorhten Davit habeten .

db er sine viande so sparete .

er weinete den Saules tot

der [in] s6 ofte brahte in not .
adveniat regnum . [tuum]

s6 biten wir tagelich .

hérre . zuo kome din riche .

daz denne muoz ergén

sO wir von der erde noch erstén
s6 der tiuvel unde sin lit

als6 gar werdent verniht .

sO ne vehtent in den brusten

die tugende mit den dkusten

wir werden l{ter unde rein .

s0 richesenet er in uns eine .

s6 wirt der viande gewalt .

ze sinem vuozschamele gezall]t .
beati mundo [corde]

ascensio .

spiritus pietatis .

pulsate et aperietur .

sxlige die daz riche meinent .
unde ire herze di zuo reinent .
da si stigent super montem Gf mit gote .
nich dem vrénem gebote .

di schouwent noch die goteheit .
mit der gebe der genxdicheit

si besitzent noch daz riche

dar si klopfent tageliche .

des digete also ofte zuoze gote .
Moises der getriuwe bote .

daz er got selben muose gesehen .
des mahte hier nieht geschehen .
fiat voluntas .

s0 stét an der dritten stete .

ein s6 vile no6tlichiu bete .
“werde din wille sam in himele .
sam in erde .” daz wir erde

dir gehengen .

same die himelischen engele .
die nieht des ne wellen .

des dich hérre miige erbelgen .

und der unser hérischer geist
s6 da bi daz diuliche vleisch

daz siu beidiu sament ne gerent .
des d{ sie nieht schulest wern .
ubi duo vel tres .

beati misericordes .

resurrectio .

sxlige die dir barmherze sint .
vile wole ergén den ire dinc .

an in schol disiu bete ergén

ire séle ist hier mit gote erstén .
von der siinde slafheite

mit gebe der verwizzenheite .

si ersterbent gire des vleisches .
si erquickent . werc des geistes .
di erringent den Jakobes segen .
si garnent . daz sie got gesén .
gehelzent si des vleisches kraft .
s6 werdent si s sigehaft .
spiritus scientiae . [si] [autem]
spiritu facta . carnis .
mortificaveritis . vivetis .

sicut resurrexistis .

vidi dominum facie . at faciem
emarcuit [in] femore .

panem nostrum .

dér nich gern wir ane got .

“gip uns unser tagelich brot .
daz tiliche gip uns hiute .”
vernement wole waz daz tiute
er ist selbe der engele brot .

sin ist ouch der séle s6 not .

der lip vertwilet dne daz brot .
same tuot diu sél 4ne got .

daz wizzet . daz er selbe ist .
dazz ist der séle wegewist .
unde diu siieze gotes lére .

diu ist dritte labe der séle .
beati qui esuriunt

sepultura .

spiritus . fortitudinis

dri wise meinen wir daz brot .
sxlige die des hier hungeret

si begrabent mit gote den alten man .
den niuwen . waten sie sich an .
daz brét git uns sterke .

ze allen guoten werken

wider deme gotes wort .

s6 ne kraftent . niwet diu helleporte .
dise gebe Isaac habete .

db er sich ze der martere garwete .

er wolte selbe der opfervrischinc wesen .
mit dem schife ruochte sin got verwesen .
dimitte nobis .

wir tuon mit gote ein gedinge .

daz uns s6 sére dwinget .

wir queden . “vergip uns unser schulde .
daz wir komen ze diner hulde .

same wir allen den vergeben .

di uns der schulde vergebent .”

der sinem scholen nieht vergibet

wie unszliclichen . er disses diget .

er leitet tiber sich den gotes zorn .

er hit die toufe gar verloren .

deme gendze ne wile er daz kleine nieht vergeben .
deme hérren muoz er daz groze wider geben .
spiritus consilii .

beati qui lugent .

szlic ist der dér disen rét .

von der gotes genade hit .

ze vergebenne . daz man im vergebe .

daz ist diu viinfte gotes gebe .

daz sin kriuze treit der . nich gebote .

die marter lidet er mit gote .

er weinet iegeliches val .

er betet al wider deme ahtesal .

s6 betete der guote Abraham .

umbe den kiininc Abimelech . der ime die konen nam .

er klagete der verworhten biirge verlor .
er gewegete in gerne di vore .

ne nos inducas .

sit nomen domini . benedictum .
dominus in temptationem

diu bekorunge . ist s6 manicslaht .

eine guot . diu ander tarehaft .

diu guote . erliuteret . daz muot .

sam daz golt der eiteoven tuot .

si klopfet an den stztigen man

er klinget same der ganze haven .

diu vone deme tiuvel aber vert .

der sich dere mit gote nieht erwert .
alse daz bli verbrinnet .

von deme hamer er gar zerspringet .
der hamer ist [der] verwAzen

deme scholte unser hérre [uns] niuht lazen .
beati mites .

baptismus domini

die semften szlicliche lebent .

die des strites niene pflegent .

ire ougen die sint einvalt .

ze der tiben sint sie gezalt .

diu in Christes toufe erschein .
dem toufe git sie noch daz heil .

si brahte ein 6lezwi ouch . ér .

in di arke deme guoten N6é .

si schol leiten unser vernumft .

in die geistlichen kunst .

swie uns der viant bekore .

dazz er uns niene verleite ze dem verlore .
No6é .

spiritus . indellectus .

an disses gebetes ende .

sO6 wir denken in diz ellende .

sO wir ane sehen den val .

vone deme riche in der zire tal .
wir sprechen “hérre in himele .
erloese uns von deme iibele .”

wir meinen alle die wénicheit .
sorge . n6t unde arebeite .

und des viandes ahtesal .

dei uns brahte Adames val .

dar zuo sin wir geboren .

s6 vreislich was der gotes zorn .
beati pauperes

spiritus . sapientiae .

Adim .

nativitas domini .

wie szlige die gotes armen sint .
wande ir dei himelriche sint .

die tuot der . wire wistuom
vermanen der werlte richtuom .
des wistuomes . unser vater wielt .
s6 lange er gotes gebot behielt .
[d6] [er] [strebete] [iiber] [sich]
[d6] [verlds] [er] [unsich]
verschelket hat uns der alte man .
gevrien muoz uns der niuwe man .
ne ware gote nieht geboren .

wir muosen alle wesen verloren .
dirre siben bete dri . ze éreste .

die sint allerhérest .

si gerent der durhnehticheite .

ze der drivalten goteheite

der gedingen wir . ze dem suontage .
wande wir si hier haben ne magen .
die viere die d4 nach stént .

troestent disses libes ellende .
den uns der schepfare hit geben .

von anegengen . vieren . s6 wir lesen .

der wer uns . danne wir sie nemen
der unser siieze vater Aimen .

